ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ՀԱՐԿԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հոդված 1. «Հարկերի մաuին» Հայաuտանի Հանրապետության 1997 թվա​կանի ապրիլի 14-ի ՀO-107 oրենքի 30.2-րդ հոդվածում «հարկային պարտավորություններ» բառերը իրենց հոլովաձևերով փոխարինել «հարկային մարմնի կողմից վերահսկվող եկամուտների գծով պարտավորություններ» բառերով` համապատասխան հոլովաձևերով:

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ԿՈՒՏԱԿԱՅԻՆ ԿԵՆՍԱԹՈՇԱԿՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հոդված 1. «Կուտակային կենսաթոշակների մաuին» Հայաuտանի Հանրապետության 2010 թվա​կանի դեկտեմբերի 22-ի ՀO-244-Ն oրենքի 71-րդ հոդվածի 4-րդ մասը շարադրել հետևյալ խմբագրությամբ՝

«4. Սոցիալական վճարների վճարումը սահմանված ժամկետից ուշացնելու դեպքում հարկային մարմինը որոշում է կայացնում սույն օրենքով սոցիալական վճար հաշվարկելու և փոխանցելու (գանձելու) պարտականություն ունեցող անձից (այսուհետ` սոցիալական վճար կատարող) ժամանակին չվճարված գումարը գանձելու վերաբերյալ և այդ մասին պատշաճ ծանուցում վերջինիս: 

Մինչև գումարի գանձման վերաբերյալ որոշման անբողոքարկելի դառնալը սոցիալական վճար կատարողի գույքի վրա կարող է արգելանք դրվել: Հարկային մարմնի կողմից վերահսկվող եկամուտների գծով պարտավորության կատարումն ապահովելու նպատակով արգելանքը դնում է հարկային մարմինը` «Հարկերի մասին» Հայաստանի Հանրապետության օրենքի 30.2-րդ հոդվածով սահմանված դեպքերում և կարգով:

Սոցիալական վճար կատարողի կողմից գումարը գանձելու մասին որոշումն անբողոքարկելի դառնալու դեպքում գումարը գանձվում է «Վարչարարության հիմունքների և վարչական վարույթի մասին» Հայաստանի Հանրապետության օրենքի 13-րդ գլխով սահմանված կարգով: 

Գանձման ընթացքում սոցիալական վճար կատարողի կողմից պարտավորությունները մարվելու դեպքում գումարը գանձելու մասին որոշումն ուժը կորցրած է ճանաչվում, և գանձումը դադարեցվում է:

Սոցիալական վճար կատարողի չկատարած` հարկային մարմնի կողմից վերահսկվող սոցիալական վճարի գծով պարտավորությունների գանձման նպատակով հարկային մարմինն իրավունք ունի պարտապանի (դեբիտորի) նկատմամբ պահանջի իրավունքի զիջման պայմանագրով ձեռք բերելու սոցիալական վճար կատարողի պահանջի իրավունքը և ստացված գումարներն ուղղելու սոցիալական վճար կատարողի պարտավորությունների մարմանը:

Ընդ որում, հարկային մարմնին է անցնում իրավունքի անցման պահին առկա ծավալով պարտավորության (ներառյալ` ապառքը և դրա նկատմամբ Հայաստանի Հանրապետության օրենքով սահմանված կարգով հաշվարկված տույժերը) պահանջի իրավունքը, իսկ պահանջի իրացման պահին, հաշվի առնելով Հայաստանի Հանրապետության օրենքով սահմանված սոցիալական վճարների տույժերի հաշվարկման ժամկետները, կատարվում է պարտավորությունների վերահաշվարկ:

Որպես հարկային մարմնի կողմից վերահսկվող սոցիալական վճարի գծով պարտավորությունների կատարման ապահովման միջոց` հարկային մարմնի և սոցիալական վճար կատարողի միջև կարող է կնքվել գրավի պայմանագիր Հայաստանի Հանրապետության քաղաքացիական օրենսգրքով սահմանված կարգով: Գրավի պայմանագիր կնքվելու դեպքում պարտավորությունները մարելու նպատակով կազմվում է պարտավորությունների աստիճանական մարման ժամանակացույց:»:

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

 ՏԵՂԵԿԱՆՔ-ՀԻՄՆԱՎՈՐՈՒՄ

<<ԿՈՒՏԱԿԱՅԻՆ ԿԵՆՍԱԹՈՇԱԿՆԵՐԻ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ԵՎ <<ՀԱՐԿԵՐԻ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀՀ ՕՐԵՆՔՆԵՐԻ ՆԱԽԱԳԾԵՐԻ

	1.
	Իրավական ակտի անհրաժեշտությունը

	
	«Կուտակային կենսաթոշակների մասին» Հայաստանի Հանրապետության օրենքում փոփոխություն կատարելու մասին» և «Հարկերի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերի մշակումը պայմանավորված է նրանով, որ սոցիալական վճարների գանձումը հարկային մարմնի կողմից արդյունավետ իրականացնելու համար անհրաժեշտ է համապատասխանեցնել «Կուտակային կենսաթոշակների մասին» ՀՀ օրենքի 71-րդ հոդվածի 4-րդ մասի և «Հարկերի մասին» ՀՀ օրենքի 30.2-րդ հոդվածի դրույթները, ինչպես նաև վերացնել «Կուտակային կենսաթոշակների մասին» ՀՀ օրենքի 71-րդ հոդվածի 4-րդ մասի դրույթների և «Հարկերի մասին» ՀՀ օրենքի 29.1-ին հոդվածի, ինչպես նաև «Վարչարարական հիմունքների և վարչական վարույթի մասին» ՀՀ օրենքի 88-րդ հոդվածի և ՀՀ Վարչական դատավարության օրենսգրքի 67-69-րդ հոդվածների միջև եղած հակասությունները:

	2.
	Ընթացիկ իրավիճակը և խնդիրները

	
	Հարկային մարմինը «Կուտակային կենսաթոշակների մասին» ՀՀ օրենքով իրեն վերապահված իրավասությունների շրջանակներում` սոցիալական վճարները մասնակիցների ռեեստրը վարողին փոխանցելու բնականոն գործընթացն ապահովելու նպատակով իրականացնում է սոցիալական վճարների պարտավորությունների գանձման աշխատանքներ:

Ներկայումս օրենսդրական հակասությունների հետևանքով հարկային մարմինը հնարավորություն չունի արդյունավետ իրականացնելու սոցիալական վճարների պարտավորությունների նկատմամբ արգելանքի կիրառման և հարկադիր գանձման գործառույթները:

	3.
	Տվյալ բնագավառում իրականացվող քաղաքականությունը

	
	Հարկային մարմինը պետք է օժտված լինի սոցիալական վճարների պարտավորությունների գանձման մասին որոշում կայացնելու իրավունքով և այդ մասին պատշաճ կարգով ծանուցի գործատուին: Որոշման հիման վրա հարկային մարինը պարտավոր է ապահովել այդ պարտավորությունների նկատմամբ օրենքով սահմանված դեպքերում արգելանքի կիրառման, ինչպես նաև դրանք հարկադիր գանձման ներկայացնելու գործառույթների արդյունավետ իրականացումը:

	4.
	Կարգավորման նպատակը և բնույթը

	
	Հաշվի առնելով տվյալ բնագավառը կարգավորող օրենսդրական հակասությունները, առաջարկվում է վերացնել դրանք:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ ֆինանսների նախարարություն

	6.
	Ակնկալվող արդյունքը

	
	Նախագծերի ընդունման արդյունքում «Կուտակային կենսաթոշակների մասին» ՀՀ օրենքի 71-րդ հոդվածի 4-րդ մասի պահանջներին համապատասխան հարկային մարնինը հնարավորություն կունենա արդյունավետ իրականացնելու սոցիալական վճարների պարտավորությունների գանձման գործառույթները:


ՏԵՂԵԿԱՆՔ
«Կուտակային կենսաթոշակների մասին» Հայաստանի Հանրապետության օրենքում փոփոխություն կատարելու մասին» և «Հարկերի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերի ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտության վերաբերյալ
«Կուտակային կենսաթոշակների մասին» Հայաստանի Հանրապետության օրենքում փոփոխություն կատարելու մասին» և «Հարկերի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ
«Կուտակային կենսաթոշակների մասին» Հայաստանի Հանրապետության օրենքում փոփոխություն կատարելու մասին» և «Հարկերի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազման վերաբերյալ

«Կուտակային կենսաթոշակների մասին» Հայաստանի Հանրապետության օրենքում փոփոխություն կատարելու մասին» և «Հարկերի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերի ընդուն​ումը պետա​կան բյուջեի եկամուտների վրա կարող է լինել դրական և դրանով պայմանավորված` պետական հատվածի սոցիալական վճարի ապառքների նկատմամբ հաշվարկված տույժերի վճարման մասով կարող է նպաստել պետա​կան բյուջեի ծախսերի ավելացմանը:

ՏԵՂԵԿԱՆՔ-ԱՄՓՈՓԱԹԵՐԹ
<<ԿՈՒՏԱԿԱՅԻՆ ԿԵՆՍԱԹՈՇԱԿՆԵՐԻ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ԵՎ <<ՀԱՐԿԵՐԻ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀՀ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Եզրակացու-

թյուն
	Կատարված

փոփոխությունները

	ՀՀ աշխատանքի և սոցիալական հարցերի նախարարություն

09.07.2015թ.

թիվ ԱԱ/ԱնԳ-1-5/6056-15

03.09.2015թ.

թիվ ԱԱ/ԱնԳ-1-5/7765-15 
	Նախագծերի վերաբերյալ առաջարկություններ և դիտողություններ չկան:

Հաշվի առնելով «Կուտակային կենսաթոշակների մասին» ՀՀ օրենքի 7-րդ հոդվածի 4-րդ մասը, առաջարկում եմ «Կուտակային կենսաթոշակների մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի 1-ին հոդվածով օրենքի 71-րդ հոդվածի 4-րդ մասի առաջարկվող նոր խմբագրության առաջին պարբերությունում «սոցիալական վճար կատարելու պարտավորություն» բառերը փոխարինել «սոցիալական վճար հաշվարկելու և փոխանցելու գանձելու պարտականություն» բառերով:
	Ի գիտություն

Ընդունվել է
	«Կուտակային կենսաթոշակների մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի 1-ին հոդվածով նախատեսվող փոփոխության առաջին պարբերությունում «սոցիալական վճար կատարելու պարտավորություն» բառերը փոխարինվել են «սոցիալական վճար հաշվարկելու և փոխանցելու գանձելու պարտականություն» բառերով:

	ՀՀ կենտրոնական բանկ 

21.07.2015թ.

թիվ 15.1-07/0231-15
	Նախագծերի վերաբերյալ առաջարկություններ և դիտողություններ չունենք:
	Ի գիտություն
	

	ՀՀ արդարադատության նախարարություն

30.07.2015թ.

թիվ 02/14/9245-15 
	Օրենսդրական տեխնիկայի կանոնները մասամբ պահպանված չեն: Այսպես՝ «Հարկերի մասին» ՀՀ օրենքի 1-ին հոդվածում «1997 թվականի մայիսի 12-ի» բառերն անհրաժեշտ է փոխարինել «1997 թվականի ապրիլի 14-ի» բառերով՝ նկատի ունենալով, որ «Հարկերի մասին» ՀՀ օրենքն ընդունվել է 1997 թվականի ապրիլի 14-ին: 

Նախագիծն անհրաժեշտ է համապատասխանեցնել սույն եզրակացության 6-րդ կետին:


	Ընդունվել է
	«Հարկերի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի 1-ին հոդվածում «1997 թվականի մայիսի 12-ի» բառերը փոխարինվել են «1997 թվականի ապրիլի 14-ի» բառերով:

	ՀՀ էկոնոմիկայի նախարա-րություն

07.09.2015թ. 

թիվ 01/10.1.3/7024-15
	Կարգավորման ազդեցության գնահատման եզրակացությունները:
	Ի գիտություն
	

	ՀՀ բնապահպանության նախարարություն

27.08.2015թ. 

թիվ 1/05.3/11874-15
	ՀՀ բնապահպանության նախարարությունը նախագծերի վերաբերյալ առարկություններ և առաջարկություններ չունի:
	Ի գիտություն
	

	ՀՀ առողջապահության նախարարություն

25.08.2015թ.                        

թիվ ԱՄ/11.2/9849-15
	ՀՀ առողջապահության նախարարությունը նախագծերի վերաբերյալ առաջարկություններ չունի:
	Ի գիտություն
	

















